
KORPUSI I PAQES SPONSORISON GARËN TË ESEJEVE NË GJUHËN ANGLEZE “RINIA 

DHE VULLNETARIZMI” 

Tre nxënës fitojnë çmimet nga ambasadorja për esej më të mirë 
 

 
 

SHKUP, 2 qershor 2006 –Disa vullnetarë të Korpusit të Paqes nga ShBA-ja të cilët shërbejnë në 

Maqedoni në bashkëpunim me  shkollat publike nga vendi,organizuan garat e para nacionale të esejeve 

në gjuhën angleze “Rinia dhe vullnetarizmi”.  

Këto gara nacionale u organizuan si pjesë e ngjarjeve dhe manifestimeve të cilat realizohen në vitin 

2006 dhe shënojnë 45 vjetorin e Korpusit të Paqes, agjensionit qeveritar të Shteteve të Bashkuara, si 

dhe punën e Korpusit të Paqes në promovimin e paqes dhe shoqërimit kudo në botë.  

 

Qëllimet e garës ishin nxitja e interesit të rinisë rreth vullnetarizmit; inkurajimi dhe zhvillimi i aftësive 

për shkrim në gjuhën angleze; informimi publik rreth punës së Korpusit të Paqes në Maqedoni. Në 

garat morën pjesë nxënësit prej klasave të 7ta të shkollave fillore deri tek ato të vitit të katërt të 

shkollave të mesme. Me punë të përbashkët, vullnetarët e Korpusit të Paqes dhe arsimtarët e shkollave 

fillore dhe të mesme nga Maqedonia organizuan punëtori nxënësve për shkrimin në gjuhën angleze dhe 

ndihmuan në pjesmarrjen e esejeve në këto gara. 

 

  Gjithsej 194 nxënës morën pjesë në këtë program.  Esejet u vlerësuan, dhe u zgjodhën fituesit në tre 

kategori në nivel lokal dhe nacional. 

 

Në 2 qershor u mbajt Ceremonia Nacionale e Çmimeve, në zyrat e Korpusit të Paqes në Shkup. 

Ambasadorja e SHBA-së në Maqedoni  Xhillian Millovanoviç ndau tre çmime për fituesit: Monika 

Spasiq nga shkolla fillore “Vasill Gllavinov” e Velesit, Zhane Çurlinovska nga shkolla e mesme “Goce 

Dellçev” e Valandovës dhe Mirjana Stanoevska nga shkolla e mesme “Sveti Naum Ohridski” nga 

Makedonski Brodi. Në çdonjërën nga kategoritë kishte nga një fitues nacional: klasa e 7 dhe e 8 e 

shkollave fillore: vitit të I-rë dhe II-të të shkollave të mesme: dhe  vitit të III-të dhe të IV-të shkollave 

të mesme.  

 

Ambasadorja Milovanovic poashtu ndau çertifikatë nga Korpusi i Paqes, të vendosur në kornizë nga 

Galeria “Oxhaçar” në Shkup; Allmanahu i botës nga Ambasada e ShBA-së; fjalor anglisht-anglisht nga 

Qendra angleze; çmime nga Mobimaku  si dhe nga dy bujtje pa pagesë në Ohër të sponsoruara nga 

Hotel Inex Gorica, Hotel Granit dhe Hotel Donço. 

 

Kompanitë lokale TelePICA dhe Birraria Shkup poashtu mbështetën garën. 

 

Korpusi i Paqes u themelua me 1 mars të vitit 1961 gjatë administrimit të Kryetarit të SHBA, Xhon F. 
Kenedi. Deri sot tre qëllimet parimore mbeten të njejta: 
 

1. T’u mundësohet vullnetarëve të japin kontributin e tyre për zhvillimin e vendeve të interesuara, 

nëpërmjet shkëmbimit të informatave dhe eksperiencave. 

2. T’u ndihmojë njerëzve nga vendet nikoqire të kenë kuptim më të mirë për njerëzit nga Amerika. 

3. T’u ndihmojë amerikanëve të kuptojnë më mirë popujt tjerë në botë. 

 

Nëpërmjet këtyre përpjekjeve, Vullnetarët e Korpusit të Paqes punojnë në promovimin e paqes në botë 

dhe mirkuptimit në mes të njerëzve të kulturave dhe pasurive të ndryshme. Me 45 vjetorin e ekzistimit, 

ndikimi në jetën e njerëzve nga ana e rreth 182,000 vullnetarëve të cilët kanë shërbyer në Korpusin e 

Paqes është i pamatshëm.  Përafërsisht 8,000 vullnetarë sot shërbejnë në 76 shtete të botës.  

 

Programi i Korpusit të Paqes në Maqedoni filloi në vitin 1996 dhe arriti zhvillim të shpejtë në vitet e 

fundit. Momentalisht 61 vullnetarë shërbejnë në 34 komunitete të Maqedonisë. Vullnetarët punojnë në 

mësimin e gjuhës angleze, dhe ndihmojnë organizatat jo-qeveritare dhe qeverinë lokale në vende të 

ndryshme në Maqedoni. 

  

Për më shumë informata rreth programeve dhe aktiviteteve të Korpusit të Paqes në Maqedoni ju lutemi 

kontaktoni zyrën e Korpusit të Paqes në Rr: Oslo 6, 1000 Shkup, ose në numrin e telefonit 02/3090-

012. 

 3


	    Korpusi i Paqes Maqedoni 
	 
	KUMTESË PËR SHTYP    KUMTESË PËR SHTYP        KUMTESË PËR SHTYP 


